
	1.
	Անհրաժեշտությունը
 

	
	«Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին» ՀՀ կառավարության որոշման ընդունումն անհրաժեշտ է COVID-19-ով պայմանավորված` «Հայավտոկայարան» փակ բաժնետիրական ընկերության (այսուհետ` ՓԲԸ) կողմից նախորդ ամիսներին կրած վնասների մարման նպատակով ՓԲԸ-ին գումար հատկացնելու համար:


	2.
	Ընթացիկ վիճակը և խնդիրները
Կորոնավիրուսի վարակով (Covid-19) պայմանավորված, ինչպես նաև արտակարգ իրավիճակի և ռազմական դրության պայմաններում, «Հայավտոկայարան» ՓԲԸ-ի հետ պայմանագրեր կնքած կանոնավոր ուղևորափոխադրումներ իրականացնող կազմակերպությունները ներկայացրել են իրենց կողմից սպասարկվող երթուղիները ժամանակավորապես դադարեցնելու մասին գրություններ: Եկամուտների հավաքագրումը դարձել է անիրատեսական, որի արդյունքում անհնարին է դարձել Ընկերության աշխատակիցների աշխատավարձի վճարումը, կոմունալ և մի շարք այլ պարտադիր վճարների իրականացումը:
Նախագծով հատկացվող 54.9 մլն ՀՀ դրամ գումարով նախատեսվում է վճարել «Հայավտոկայարան» ՓԲԸ-ի աշխատակիցների աշխատավարձը` սեպտեմբերից մինչև դեկտեմբեր 4 ամիսների համար (աշխատավարձի գծով պարտքը նոյեմբեր ամսվա սկզբի դրությամբ 20.6 մլն ՀՀ դրամ, նոյեմբեր ամսվա համար 12.4 մլն ՀՀ դրամ, իսկ դեկտեմբեր ամսվա համար 12.8 մլն ՀՀ դրամ), որն ընդհանուր գումարով կազմում է 45.8 մլն ՀՀ դրամ, և տրամադրվող դրամաշնորհից բխող Ավելացված արժեքի հարկը` 9.1 մլն ՀՀ դրամ: 
Ելնելով վերոգրյալից և հիմք ընդունելով, որ ՓԲԸ-ի 100% բաժնետեր է հանդիսանում պետությունը, ուստի առաջարկում ենք ՀՀ 2020 թվականի պետական բյուջեով հաստատված 1049 ծրագրի «21007 Եվրոպական ներդրումային բանկի աջակցությամբ իրականացվող Հյուսիս-հարավ միջանցքի զարգացման դրամաշնորհային ծրագիր, Տրանշ 3» միջոցառման հատկացումներից պակասեցնել  54,913.3 հազար դրամ և ուղղել 1049 ծրագրի «12001 COVID-19-ով պայմանավորված տրանսպորտային ընկերություններին ֆինանսական աջակցություն» միջոցառմանը` ՓԲԸ-ում ստեղծված ծայրահեղ ծանր ֆինանսական վիճակին աջակցելու նպատակով:


	
	

	3.
	Տվյալ բնագավառում իրականացվող քաղաքականությունը


	
	  Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:


	4.
	Նախագծի մշակման գործընթացում ներգրավված ինստիտուտները և անձինք


	
	Նախագիծը մշակվել է Տարածքային կառավարման և ենթակառուցվածքների նախարարության կողմից: Հասարակությունը սույն որոշման նախագծմանը չի մասնակցել:


	5.
	Ակնկալվող արդյունք


	
	Նախագծի ընդունմամբ պայմանավորված ակնկալվող արդյունքը` «Հայավտոկայարան» ՓԲԸ-ի գործունեության բնականոն ընթացքի ապահովվում: 


	6.
	Այլ տեղեկություններ   (եթե այդպիսիք առկա են)


Այլ տեղեկություններ չկան:







	
	                                                   ՏԵՂԵԿԱՆՔ

	1.
	Այլ իրավական ակտերում փոփոխությունների և/կամ լրացումների անհրաժեշտությունը
ՀՀ կառավարության որոշման նախագծի ընդունմամբ այլ իրավական ակտերում փոփոխություններ, լրացումներ կատարելու անհրաժեշտություն չի առաջանում:



	2.
	Միջազգային պայմանագրերով ստանձնած պարտավորությունների հետ համապատասխանությունը
ՀՀ կառավարության որոշման նախագծով սահմանված դրույթները համապատասխանում են միջազգային պայմանագրերով ստանձնած պարտավորություններին:











ՏԵՂԵԿԱՆՔ

ՀՀ կառավարության որոշման նախագծի ընդունմամբ ՀՀ պետական բյուջեի եկամտային և ծախսային մասերում փոփոխություններ չեն սպասվում:

